
ZIVOTNI PUT JAVERA EFENDIJE BARUCHA
U VRIJEME AUSTROUGARSKE UPRAVE

Autorka na osnovu dostupne arhivske grade i periodike rekonstruiSe zivotnu pricu Javera
efendije Barucha, jednog od najuglednijih i najimuénijih sarajevskih gradana, u vrijeme
austrougarske uprave Bosnom i Hercegovinom. Li¢nost Javera ef. Barucha nije temeljno
istrazivana u dosadasnjoj istoriografiji. Poznato je da je Baruch drustveni ugled stekao jos u
vrijeme osmanske uprave. Nakon dolaska Austro-Ugarske u Bosnu i Hercegovinu on ne samo
da je uspio da oc¢uva i ucvrsti svoju drustvenu poziciju, nego je stekao i zavidno bogatstvo. Cilj
ovog rada je da predstavi nesvakidasnji zivotni put jednog sarajevskog Sefarda. U radu se
analizira njegov zivotni put od liferanta za vojne potrebe, zakupnika carine, sarajevskog
gradskog zastupnika, pa do osudenika za uvredu veli¢anstva. Na osnovu dostupne istorijske
grade propituje se postojanje promjena u odnosu tadasnje uprave i drustva prema Javer efendiji

Baruchu nakon 1887. godine.

Kljuéne rijeci: Javer efendija Baruch; Sefardi; Sarajevo; Bosna i Hercegovina.

1. UVOD

Jevrejska sefardska zajednica na prostoru Bosne i Hercegovine je prisutna jo§ od
sredine X VI vijeka. Njihovo trajno doseljavanje na podruc¢je Bosanskog sandzaka
(od 1580. pasaluka) bilo je, izmedu ostalog, posljedica pragmati¢ne politike osman-

skih sultana, kao i povoljnog geostrateskog polozaja Bosne u pogledu moguénosti
uspostave i razvoja trgovacke djelatnosti s jadranskim lukama. Tokom visevjekovnog
suzivota s drugim etnickim zajednicama doseljeni Sefardi su srasli s novom sredinom
injenim ljudima. U vrijeme osmanske uprave bosanski Sefardi su prigrlili orijentalni
mentalitet u javnom djelovanju, dok su u domenu privatnog zadrzali svoj jezik i
kulturnu tradiciju. Sefardi su tokom vijekova imali vaznu ulogu u privrednom razvoju
Bosanskog pasaluka, a zauzimali su i znacajno mjesto u drustvenoj hijerarhiji.

Nakon Berlinskog kongresa (1878) i uspostave austrougarske uprave u Bosni i
Hercegovini sefardska zajednica je uspjela da se prilagodi novonastalim okolnostima.
Ni intenzivnije doseljavanje aSkenaskih Jevreja, koje u to vrijeme pocinje s podrucja
Dvojne Monarhije, nije ugrozilo specifi¢an polozaj koji su Sefardi uzivali u trgovini
i ondasnjem drustvu, a prije svega u kolektivnoj memoriji drugih zajednica koje su
zivjele u Bosni.

U dosadasnjoj istoriografiji o jevrejskoj zajednici u Bosni i Hercegovini u
razdoblju austrougarske uprave nije mnogo pisano. Uglavnom je rije¢ o pojedina¢nim
nau¢nim ¢lancima koji se bave odredenim temama iz istorije jevrejske zajednice.
Monografske publikacije s ovom tematikom su rijetke. Stoga ovom prilikom, pored
neobjavljene doktorske disertacije Stojanke LuZzije, Austro-Ugarska i Jevreji u Bosni
i Hercegovini, valja pomenuti i znamenitu knjige Avrama Pinte, Jevreji Sarajeva i
Bosne i Hercegovine. Takode, mozemo jo$ ista¢i monografiju Francine Fridman
(Francine Friedman) koja u pojedinim poglavljima govori o austrougarskoj upravi i
Jevrejima (Pinto 1987; Friedman 2022; Luzija 2022).

Sefardska zajednica dala je Citavu plejadu vaznih li¢nosti koje su svojim
djelovanjem uticale na istoriju Bosne i Hercegovine. Ovom prilikom odlucili smo se
da istrazimo zivot Javera efendije Barucha, ograni¢avajuci posmatrani period na
vrijeme od 1878. godine, pa sve do smrti glavnog protagoniste naseg rada. Licnost
Javera efendije nije u dosadasnjoj istoriografiji temeljno istrazivana. Razlog tome je
i ¢injenica da se podaci o Javer efendiji nalaze rasprSeni u istorijskim izvorima
raznorodne provenijencije. Zbog toga je i cilj ovog rada da nau¢nu javnost upoznamo
s nesvakida$njom zivotnom pricom jednog sarajevskog Sefarda u doba austrougarske
uprave Bosnom i Hercegovinom. Klju¢no istrazivacko pitanje nastoji dati odgovor
dali je doslo do odredenih promjena u odnosu uprave, pa i ondasnjeg drustva, prema
Javer efendiji nakon dviju osudujucih krivi¢nih presuda.

U ovom radu smo se opredijelili za biografsku metodu istrazivanja, jer smo
smatrali da nam ona otvara mogucnost ne samo da poblize sagledamo zivot Javer
efendije, nego da razumijemo i drustvenu sredinu u kojoj je djelovao. Istrazujuci

zivotni put Javer efendije istovremeno smo nastojali posredstvom njegove biografske
price ukazati i na polozaj jevrejske sefardske zajednice u ondasnjem drustvu.

Javer efendija Baruch rodio se najvjerovatnije 1843. godine kao Salamon Elias
Baruch. Mnogo poznatiji je bio pod svojim nadimkom Javer, koji u prevodu s
persijskog zna¢i adutant, pomoénik (Skalji¢ 1966: 365; Javna rasprava 1887a). Zbog
¢ega je nosio ovaj nadimak nismo uspjeli utvrditi, ali je evidentno da je u izvorima i
literaturi skoro uvijek umjesto licnog imena koriSten navedeni nadimak, pa ga je
vjerovatno nosio od rane mladosti. Postoje tvrdnje da je Javer bio potomak
znamenitog sarajevskog rabina Samuela, porijeklom iz Soluna, koji je djelovao u
prvoj polovini XVII vijeka (Friedman 2022; Kamhi 1967; Pinto 1987). Javer efendija
je bio ozenjen Rahelom, s kojom je stekao devetoro djece. Poznato je da su ga
nadzivjela Cetiri sina i Cetiri kéeri (Izraeliticka sefardicka bogostovna opcina 1903).
Podaci o Javerovom privatnom, porodi¢nom zivotu su zaista Sturi, Sto svakako nije
neobicno za ondasnje drustvo u kojem su u javnom diskursu ¢elnu ulogu imali
punoljetni muskarci, dok se privatni Zivot odvijao u uzem porodi¢nom krugu.

U tom kontekstu moramo ukazati na jos jednu specifi¢nost, a to je pripadnost
vjerskoj opstini. Naime, Sefardi su jo§ od XVI vijeka imali svoju vjersku opstinu u
Sarajevu. Ona i njen Statut su 1882. godine zvani¢no priznati od strane austrougarske
uprave (Statuten 1882). Tako da su sefardski Jevreji pored pozicije u sekularnom
drustvu imali 1 svoje mjesto unutar vjerske opstine, koja je bila zastitnik njihovih
prava i interesa.

2. JAVER EFENDIJA U VRIJEME OSMANSKE UPRAVE U BOSNI

Budu¢i da je rije¢ o covjeku koji je za zZivota prvo bio podanik Osmanskog carstva,
pa zatim Austro-Ugarske, neophodno je dati krac¢i uvid u taj raniji period njegovog
zivota. Nemoguce je sagledavati drugu polovinu zivota Javer efendije, a ne skrenuti
paznju na njegovu mladost i zrele godine koje je proveo u Bosni kao podanik
Osmanskog carstva. To su bile formativne godine kako za njegovu li¢nost, tako i za
njegov uspon u ondasnjoj drustvenoj hijerarhiji. Sretna okolnost u tom pogledu je
bilo vrijeme u kojem je Javer efendija roden. Naime, rije¢ je o dobu tanzimata, koje
je nagovijestilo novu eru u istoriji Osmanskog carstva. U pitanju je period izmedu
1839. 1 1876. godine, kada je donijet niz reformi s ciljem modernizacije osmanske
drzave i drustva, mada su temelji ovih reformi postavljeni ¢ak pola stolje¢a ranije.
(Shaw 2005; Findley 2008; Quataert 2005).

Budu¢i da su znacajne promjene u organizaciji osmanskog druStva nastupile
uvodenjem tanzimata, samim tim i nemuslimanima je pruzena prilika da zauzmu
istaknutije pozicije u domenu javne uprave. Stoga su i Jevreji, Sefardi, poceli da
aktivnije participiraju ne samo u trgovackom, nego i u drustvenom i politickom Zivotu
lokalnih zajednica. U tom pogledu tipicna je licnost Javera efendije Barucha.

Zna se da je u vrijeme osmanske uprave Baruch zbog izvrsnog poznavanja turskog
jezika pored trgovacke djelatnosti obavljao i istaknute duznosti i domenu javne
uprave. Mozda ba$ otuda potice njegov nadimak, koji je vremenom zamijenio
njegovo licno ime. Sarajevski nadrabin Moric Levi (Moritz Levy) u svojoj knjizi se
pohvalno izrazavao o Baruchu, naglasavaju¢i da su on i Isak Salomon Salom 1877.
godine bili medu delegatima u prvom osmanskom sazivu Parlamenta (Levy 1911;
Vilajetske vjesti 1877). Baruch je pred kraj osmanske uprave jedno vrijeme bio
generalni sekretar (bascatip) i direktor Vilajetske Stamparije (Pejanovi¢ 1952; Kamhi
2021), sto samo dodatno potvrduje tezu da je rije¢ o osobi koja je pored izvanrednih
poslovnih sposobnosti uzivala istaknut drustveni status. Takode, u vrijeme prodora
austrougarskih okupacionih trupa, ljeta 1878, Javer efendija Baruch je 2. avgusta
imenovan za jednog od devetorice gradskih vije¢nika (Kapidzi¢ 1963). Njihov glavni
zadatak ogledao se u nastojanju da putem regrutacije i sakupljanja dobrovoljnih
priloga pokuSaju organizovati odbranu od nadolazec¢ih austrougarskih okupacionih
trupa.

Inace, porodica Baruch je imala razgranate trgovacke veze, §to je i razumljivo, jer
je od trgovacke djelatnosti poticala glavnina njihove imovine. Poslovna mreza sezala
je od Istanbula do Trsta, s tim §to je ovaj potonji dobio prevagu na znacaju od vremena
austrougarske uprave. Medutim, ni porodica Baruch, kao ni ve¢ina ostalih sarajevskih
sefardskih porodica, nije se Zeljela samo ogranicCiti na trgovanje. Postojali su hvale
vrijedni pokusaji da se zaradeni novac ulaze i u privredu, koja je realno gledaju¢i, u
Bosni tada bila slabo razvijena. Poslovna umjesnost Javera efendije Barucha dosla
je narocito 1874. godine do izrazaja. Naime, tada je bosanski pasa pokusao osnovati
konzorcijum za eksploataciju rudnog bogatstva zeljeza. Tom prilikom, pored dvojice
pasa, kao ¢lanovi konzorcijuma nasli su se Puzepe Salom Vita, trgovac iz Trsta, i
Javer efendija. lako Porta nije dozvolila da se ovaj plan ostvari znacajna je druStvena
pozicija i Javerov uticaj, kao i poslovna preduzimljivost, buduci da je trazio nacin da
kapital steCen trgovinom ulozi i u druge vidove privredne djelatnosti (Hadzibegovi¢
1977). Javer efendija je u vrijeme osmanske uprave Bosnom uspio da se rano etablira
kao vazan ¢inilac, ne samo u trgovackoj razmjeni, nego je zahvaljuju¢i zavidnom
drustvenom polozaju obavljao i znaCajne upravne pozicije, kako u vremenu mira,

tako 1 u teskim trenucima za Bosanski pasaluk. Naravno, ni ugled, ni bogatstvo nisu
dosli preko no¢i. Iza njih su stajale decenije rada Javer efendije Barucha.

3. AUSTROUGARSKA UPRAVA I JAVER EFENDIJA BARUCH

Nakon uspostave austrougarske uprave (1878) Javer efendija Baruch je nastavio da
se bavi trgovackim poslovima, ali isto tako nastojao je da uz podrsku nove
administracije za sebe obezbijedi profitabilne poslove. Naime, proces uspostave i
organizacije nove uprave odvijao se postepeno, u fazama. Upravo zbog toga su
zadrzani pojedini relikti osmanskog upravnog sistema, kao jedan od nacina da se
tranzicija u sistemu uprave provede sa $to manje potresa. Jedan od takvih starih
pravnih obicaja jeste izdavanje prava prikupljanja drzavnih poreza i naknada putem
licitacija. Arhivski izvori nam potvrduju da je Javer efendija Baruch od pocetka
austrougarske uprave bio zakupnik carine za uvoz robe u grad (maltarina), kao 1
poreza za oglasavanje (telalija) (Ravnateljstvo redarstva 1879). Pored trgovine, kao
svog primarnog zanimanja, prikupljanje ovih poreza je za Barucha bilo samo
privremeni, dodatni, izvor prihoda u sticaju novih drustvenih i politi¢kih okolnosti.
Efendija se kao zakupnik maltarine pominje i 1881. godine (Odluka 1881; Tuzba
1881). Ipak, godine koje su uslijedile pokazale su da samo trgovacki promet za Javera
efendiju Barucha moze €initi siguran i stalan izvor prihoda.

Narocito je vrijeme vojne uprave (1878—1882) u Bosni i Hercegovini otvaralo
moguénost trgovcima da ostvare znacajan profit, prvenstveno u liferacijama za
potrebe okupacione vojske. Naime, konsolidacija i uspostava nove uprave, uz stalno
stacionirani veliki kontingent okupacionih snaga, podrazumijevao je postojanje
razradene mreze snabdijevanja, kako za vojne, tako i civilne potrebe. Javerov brat
Daniel je bio jedan od najvecih liferanata za vojsku i novu upravu. I Javer efendija
se okuSao u ovim poslovima, pa je poznato da je ve¢ u prvoj godini okupacije i on
obavljao odredene nabavke i dostave za vojne potrebe (Okruzna oblast 1880). Javer
i njegov brat Daniel su steCeni novac ulagali uglavnom u nekretnine. Tako su ve¢
1880. godine zajednicki kupili nekretnine u Sarajevu od Ahmeda I¢indi¢a (Molba
Javera i Daniela Baruha 1880a). Da bi nesto kasnije kupili i ku¢u od Osmana I¢indica
u sarajevskoj Skender-pasinoj mahali (Molba Javera i Daniela Baruha 1880Db).
Sljedece 1881. godine sam Javer je od Halida Bakarovi¢a kupio kuc¢u u centralnom
gradskom podruéju, Cemalusi, u Hovadzije Kemaludin mahali (Kupoprodaja kuée
1881; Bejti¢ 1973: 16).

Kupovina nekretnina bila je siguran nacin, ne samo za ulaganje stecenih novaca,
vec je pruzala moguénost da se ostvarena dobit i uveca. Naime, austrougarska uprava
je imala velikih poteSkoca s iznalaskom prostora za ukonaCavanje sluzbenika,
¢inovnika, oficira i vojnika. Uzimanje privatnih ku¢a pod najam za ove potrebe
pokazalo se kao dobro, doduse, privremeno rjeSenje. Poznato je da je i Javer efendija
Baruch jednu od svojih kuca, onu u ulici Terezija 97, 1881. godine izdao upravi koja
je tu uselila Sest ¢inovnika i smjestila Katastralno ravnateljstvo (Zemaljska vlada
Sarajevo 1881). U istoj ulici, na broju 44, kod Drvenija mosta, Javer efendija je
posjedovao jo$ jednu kucu. Rije¢ je bila o impozantnoj trospratnoj gradevini,
sagradenoj u stilu neoromantizma. Od kada se ona nalazila u njegovom vlasnistvu
nije poznato. I ona je takode data pod najam novoj upravi koja je tu smjestila Mjesno
vojno zapovjednistvo. Objekat je bio u Javerovom vlasnistvu do 1898. godine kada
ga isti prodaje Vrhbosanskoj nadbiskupiji. Nadbiskup Josip Stadler (1881-1918) nije
mijenjao namjenu kupljenog objekta i nastavio je da ga daje u najam vojnoj upravi
(Jusi¢ 2015). Vjerovatno su jos neke od Javerovih kuca date pod najam novoj upravi.

Baruch je posjedovao i ku¢u na zelenom mejdanu u Sarajevu koju je dovrsio 1884.
godine. On tada ne samo da je uloZio novac za gradnju ovog objekta, nego je tom
prilikom velikodusno dao i nov€anu pomo¢ za sanaciju glavne vatrogasne kasarne i
njene kule koje su se nalazile nasuprot novoizgradene kuce. S tim u vezi, Vatrogasno
drustvo je u dnevnim novinama objavilo javnu zahvalu “poznatom sarajevskom
gradaninu” Javer efendiji (Javna zahvala 1884).

Austrougarska uprava je nakon nekoliko godina rada uspjela da uspostavi efikasan
upravni sistem, pa je izmedu ostalog, pocela da donosi i zakonska rjeSenja kojima bi
osigurala red u druStvenim, upravnim, sudskim, finansijskim, pa i privrednim
prilikama. Vaznu promjenu za trgovacko-zanatske poslove oznacilo je donoSenje
Trgovackog zakona za Bosnu i Hercegovinu, 23. juna 1883. godine. Njime je austro-
ugarska uprava uvela zakonsku obavezu upisa svih trgovackih i zanatskih radnji u
sudske registre (Sammlung der Gesetze und Verordnungen 1883). Upravo zahva-
ljujuci ovakvoj legislativi i Javer efendija Baruch je u martu 1884. godine kod
Okruznog suda registrovao trgovinu “za dobavu robe” (Okruzni sud 1884). Detaljnijih
podataka o kapitalu kojim je “trgovina” raspolagala nemamo, ali svakako je bila rije¢
o veletrgovackoj radnji, koja se jo§ od ranije bavila i nabavkom robe i njenom
prodajom. Roba je uvoZzena iz vec¢ih centara Dvojne Monarhije ili u manjem obimu
dopremana iz drugih gradova Bosne i Hercegovine.

Sve navedeno potvrduje da je licnost Javer efendije Barucha bila zaista komplek-
sna. Njegova svestranost je dosla na vidjelo upravo u prvim godinama austrougarske

uprave. On ne samo da je imao znacajnu ulogu u trgovackom prometu i uopste
privrednom usponu Sarajeva, nego je bio i znacajan Cinilac u sarajevskom politickom
zivotu, dobrim dijelom 1 zbog toga §to je uzivao postovanje kao nekadasnji narodni
predstavnik u osmanskom Parlamentu, a bio je i cijenjena li¢nost u privrednom i
drustvenom zivotu glavnog grada. Javer efendija se naSao u prvom sazivu sarajevskog
Gradskog vijeca, Cije ¢lanove je imenovala nova uprava. Austrougarska uprava je pri
organizaciji gradske vlasti prije svega bila pragmati¢na i nije uzela za zlo ucesce Javer
efendije, kao 1 jo§S nekih imenovanih vije¢nika, u organizaciji pokreta otpora
okupaciji. Iako su ingerencije ovog prvog Gradskog vije¢a bile prili¢no ogranicene
Provizornim statutom za grad Sarajevo, (Sammlung der fiir Bosnien und die Herce-
govina erlassenen Gesetze, Verordnungen und Normalweisungen 1878: 585-586),
ono je imalo zapaZenu ulogu i u obnovi Sarajeva, nakon razornog pozara koji je izbio
u ljeto 1879. godine. U ovoj katastrofi prema pisanju Hamdije Kresevljakovica (1969)
stradale su ¢ak 304 kuce i viSe od 400 ducana. Od strane Zemaljske vlade Javer
efendija je kao gradski vije¢nik imenovan za jednog od ¢lanova komisije za obnovu
razorenog grada (Zemaljska vlada Sarajevo 1879), buduci da je trebalo obezbijediti
Sto normalnije funkcionisanje Zivota u gradu, a istovremeno otpoceti i proces obnove
prije dolaska zime.

Vidimo da je Javer efendija Baruch veoma brzo uspio da uspostavi dobre odnose
s novom upravom, koja je uvidjela i njegov drustveni ugled imenujuci ga na vazne
upravne pozicije u gradu. Ni trgovacka djelatnost Javer efendije nije ispastala, nego
je donosila 1 viSe prihode nego ikada ranije, o cemu svjedoci ulaganje sredstava u
kupovinu nekretnina. Cinilo se da ni$ta ne moZe ugroziti status Javer efendije. Ipak,
nadolaze¢e godine su pokazale suprotno.

Kljuéni dogadaj koji je odredio njegovu sudbinu i ostatak zivot bila je tuzba za
uvredu VeliCanstva. Sarajevski list je na svojim stranicama donio vijest o ovom
dogadaju. Prema njegovom pisanju, na ulici 14. aprila 1887. godine Javer efendija je
pred komisijom Gradskog poglavarstva ,,izustio pogrdne rijeci protiv Previ$nje osobe
vladareve”. Naime, u skladu sa Krivi¢nim zakonom iz 1879. godine prema ¢lanu 110,
tacka druga, svaka uvreda protiv vladara, kao i ¢lanova vladarske kuce smatrana je
kaznjivom (Sammlung... 1880: 97). Ve¢ 28. aprila je pred Okruznim sudom u
Sarajevu odrzano sudenje, koje je zbog osjetljivosti merituma samog predmeta bilo
zatvoreno za javnost. lako je okrivljenik poricao ucenjenje djela, ipak su svjedoci
optuzbe, gradski mjernik J. Czerny i biljeznik P. Stanisi¢, tvrdili suprotno. Tada je
donijeta 1 presuda kojom je Javer efendija Baruch proglaSen krivim i osuden je na
Sest mjeseci tamnice uz snosenje sudskih troskova (Iz sudnice 1887a). Medutim,

osudenik nije odmah upuc¢en na izdrzavanje kazne, buduc¢i da je kod Vrhovnog suda
ulozio zalbu na presudu. Dok se ¢ekala presuda po zalbi, eskalirao je porodi¢ni sukob
izmedu brace Javera i Daniela Barucha.

lako su od pocetka austrougarske uprave braca Javer i Daniel povremeno poslovno
saradivali, pa ¢ak i zajednicki ulagali steCeni kapital, pocetkom 1886. godine medu
njima je doslo do svade. Prema pisanju ondasnje Stampe Javer je u martu 1886. godine
prijavio brata vojsci zbog malverzacija prilikom prodaje brasna. Istragom njegova
krivica je dokazana i on je bio ukoren uz obavezu da plati 263 forinte odstete i time
je ta stvar za upravu stavljena ad acta (1z sudnice 1887b). Vazno je naglasiti da
ugovori nisu raskinuti. Vjerovatno je razlog tome Sto je Daniel jos od pocetka
okupacione uprave uspio da osigura svoj monopol u liferacijama, prvenstveno onima
namijenjenim za vojne potrebe. Tako da ukor i dosudena odsteta nisu uzdrmali njegov
privilegovani status. Medutim, odnos medu bracom Jeverovim potkazivanjem
Daniela je bio trajno narusen. S druge strane, uprava je nakon ovog incidenta
pazljivije pocela da nadgleda i istrazuje poslovanje kod liferacija za vojne potrebe.

Konacno, nadzor i otvorena istraga su donijeli razultate, tako da se dva mjeseca
nakon presude za “uvredu Velicanstva” Javer efendija ponovo naSao na optuzenickoj
klupi. Naime, protiv njegovog brata Daniela pokrenut je veliki sudski proces zbog
malverzacija prilikom snabdijevanja vojske brasnom. Kao jedan od okrivljenih
naveden je i Javer. Veliki broj svjedoka potvrdivao je tezu optuzbe o malverzacijama
i dokazano je postojanje Citave mreze sumnjivih poslova u drugim gradovima Bosne
i Hercegovine kojom je Daniel rukovodio. Prema optuZznici Javer se sumnjicio da je
u periodu novembra 1880. do septembra 1885. “kao ortak i zastupnik svoga brata
Daniela primao komisije” i pokazivao im brasno boljeg kvaliteta, te zatim da je od
novembra 1881. do kraja 1883. godine kao vojni liferant u Banju Luku dostavljao
cetama “mlivo” losijeg kvaliteta (Javna rasprava 1887b). Naposljetku, na kaznu
zatvora su osudeni: Daniel Baruch na pet godina teske tamnice i saucesnici takode
na zatvorske kazne, medu kojima i Javer na pet mjeseci tamnice (Iz sudnice 1887c).

Dvije krivicne presude sa dosudenim zatvorskim kaznama u toku samo jedne
godine unistile su decenijama brizljivo graden ugled Javer efendije Barucha. Iako je
zalbeni postupak otvarao mogucénost ukidanja ili makar umanjenja dosudenih kazni
on nije mogao rehabilitovati narusen drustveni status Javer efendije. Pred dvjema
kriviénim presudama sve njegove ranije drustvene zasluge padale su u vodu. Za
konzervativnu sredinu ¢es¢e je drustvena osuda imala znacajnije i trajnije reprekusije
za ugled neke osobe, nego krivicna presuda. Javerovi pokusaji Zalbe na presudu, a
samim tim i indirektno nastojanje rehabilitacije ugleda, nisu urodili plodom.

Nakon godinu dana od prve presude, dana 7. marta 1888. godine, Vrhovni sud je
potvrdio prvobitnu presudu Okruznog suda od Sest mjeseci teske tamnice za “uv-
redu Velicanstva” (Iz vrhovnog suda 1888). Medutim, prvo je trebao odsluziti
kaznu za pronevjeru novca prilikom liferacija za vojne potrebe, buduci da je
najvjerovatnije u meduvremenu donijeta i kona¢na odluka Vrhovnog suda i u
predmetu Baruch.

Mozemo pretpostaviti da je Javer efendija Baruch jo$ krajem 1888. godine bio na
slobodi, buduc¢i da je u decembru iste godine dao izdaSan prilog od ¢ak 50 forinti za
gradnju sirotinjske kuc¢e u Sarajevu (Iskaz dobrovoljnih priloga za podizanje
sirotinjske kuce 1888). Mozda je upravo davanjem ovako visokog priloga pokusao
popraviti svoj poljuljani ugled i pokazati lokalnoj sredini da i dalje raspolaze sa
znacajnim bogatstvom. Biljeska o datom dobrovoljnom prilogu je posljednji pomen
Javer efendije prije njegovog ponovnog odlaska u zatvor.

Prema dostupnoj arhivskoj dokumentaciji vidljivo je da je Javer efendija od
pocetka 1889. godine poceo da izdrzava svoju Sestomjesecnu kaznu za uvredu
Velicanstva. Njegov sin Elias je u maju 1889. godine pisao caru Francu Jozefu I
(1848-1916) mole¢i ga da njegovom ocu, zbog naruSenog zdravlja, oprosti pola
kazne, a kao dokaz je prilozio medicinski izvjeStaj o pogorSanom ocevom
zdravstvenom stanju. Molba nije uvazena, ali je samo njeno upucivanje otvorilo
istragu protiv Javerovog sina budu¢i da se sumnjalo u vjerodostojnost medicinske
dokumentacije. Ljekar koji je potvrdu izdao, poznavao je pacijenta i ve¢ je imao uvid
u njegovo zdravstveno stanje 1 prije nego je ovaj zatvoren (Protocoll 1889).

Naime, upravnik Vilajetske bolnice i specijalista za “nervne bolesti” dr Karl Bajer
(Karl Bayer) je u detaljnoj anamnezi Javerovog zdravstvenog stanja izmedu ostalog
naveo da osudenik ima “zacepljena plu¢a” usljed emfizema pluca, zatim ubrzan rad
srca, te miSiénu slabost, kao i probleme sa cirkulacijom krvi, ¢ime se htjelo implicirati
da postoji opasnost od mozdanog udara, ali isto tako i “pomracenja svijesti”
(Arztliches Zeugniss 1889).

U pogledu psihickog stanja ljekar je upisao sljedece karakteristike za Javera:
abnormalna temperamentnost, kao i tvrdoglavost. Ljekar je takode konstatovao da
Javer efendija ima nasljedne predispozicije za “pomracenje svijesti” usljed
epilepti¢nog napada, a utvrdena je zavisnost od alkohola, mada kako ljekar navodi,
u manjoj mjeri, kao i manja neuroza. Zbog svega navedenog dr Bajer je smatrao da
je osudenik svoje djelo uvrede Veli¢anstva uéinio u afektu (Arztliches Zeugniss 1889).
Poseban dio medicinskog izvjestaja odnosio se na zdravstveno stanje osudenika u
samom zatvoru. Tom prilikom dr Bajer je kod Javer efendije zabiljezio nedostatak

sna uprkos upotrebi “narkotickih sredstava”, potpuni manjak apetita, kao i prisutnu
nervozu (Arztliches Zeugniss 1889).

[z predocene dokumentacije vidljivo je da je Javer efendija Baruch i prije dolaska
u zatvor imao znacajne zdravstvene probleme, koji su prema doktorovim tvrdnjama
indirektno uticali i na njegovo ponasanje. Ono S§to je znacajno istaci je Cinjenica da
se u zatvoru njegovo psihicko stanje pogorsalo. Vjerovatno su tome doprinijeli i sami
uslovi u kaznionici, ali i saznanje kod samog Javer efendije da je od cijenjenog ¢lana
drustva, pripadnika trgovacke elite ondasnjeg Sarajeva, postao osudenik ¢iji ugled je
trajno urusen.

Kako molba za pomilovanje nije uvazena Javer efendija Baruch je vjerovatno tek
u avgustu 1889. godine izaSao iz zatvora. Nakon izdrzane zatvorske kazne vijesti o
Javeru su sporadi¢ne. Njegovo ime se pojavljuje uzgredno u tadasnjoj periodici.
Medutim, on viSe nema prominentnu ulogu u drustvu, kao ni u samoj sefardskoj
zajednici. Svojevrsnim precutnim ostrakizmom odstranjen je iz gradske elite.

Pored trgovackih poslova i dalje se bavio davanjem nekretnina pod najam. Tako
jeuavgustu 1889. godine Moric Vajs otvorio “Centralnu kavanu” u Baruchovoj ku¢i
na Apelovom keju (danas Obala Kulina bana, prim. aut.) (Otvaranje kavane 1889). I
narednih godina je nastavio intenzivnije da ulaze novac u nekretnine, narocito u
centralnom gradskom podrucju. Javer efendija Baruch je 1890. godine kupio od
Saliha Devli¢a manji prizemni objekat koji se sastojao od tri cjeline. Iste godine u
novembru mjesecu od Mujage Mule Masica je kupio susjednu parcelu. Na njoj je
Baruch podigao novu kucu, za koju se pretpostavlja da je u prizemlju imala poslovni
prostor, dok se na spratu nalazio stambeni dio. Rije¢ je o masivnom objektu gradenom
od cigle, s viSevodnim krovom pokrivenim biber crijepom. Ove nekretnine nalazile
su se u ulici Nova testa, danas Telali (Fejzi¢ 2018). I pored narusenog ugleda ovo
dokazuje da je Javer efendija jo§ uvijek raspolagao sa znacajnim novcanim
sredstvima, te da je nakon izlaska iz zatvora bez smetnji nastavio da se bavi
trgovackom djelatnos¢u. I dalje je vodio poslove iz radnje registrovane davne 1884.
godine. Jos je 1901. godine ova radnja radila i bila je upisana u sudski registar s njim
kao vlasnikom (Iskaz svih protokoliranih... 1902).

Sporadi¢ne vijesti o Javer efendiji Baruchu nastavile su se i tokom 90-ih godina
XIX vijeka. Pouzdano se zna da je 1890. godine Javer bio na slobodi. Naime te godine
je dao pozamasan prilog u iznosu od 30 forinti za kupovinu drva sarajevskoj sirotinji
(Iskaz 1890). Narednih pet godina ne nailazimo na pomen Javer efendije. Ovo
odsustvo informacija o njemu u druStvenom Zzivotu bitan je pokazatelj statusa koji je
nakon izdrzavanja zatvorskih kazni uzivao u zajednici. Naime, u to vrijeme, tacnije

1892. godine, osnovano je najznacajnije jevrejsko dobrotvorno drustvo “La
Benevolencija”. Na spisku od 12 osnivaca, uglednih ¢lanova sefardske zajednice,
nema Javer efendije (Pinto 1987). lako je joS uvijek bio ¢lan Sarajevske sefardske
opstine, njegovo ime nije se dobro kotiralo kod same uprave, koja je trebala da odobri
Statut novog drusStva. Vjerovatno zbog toga njega nema medu osnivac¢ima drustva.
Tri godine kasnije u Sarajevskom listu Javer se ponovo nalazi na spisku dobrotvora
za nabavku ogreva za sirotinju i tom prilikom je darovao 10 forinti (Darovi za nabavu
drva 1895). lako oskudni, ovi podaci potvrduju da je Javer efendija i nakon izlaska
na slobodu velikodusno nastojao da pomaze drugima. Medutim, to nije popravilo
njegov drustveni status. Pokazalo se da nakon 1887. godine ni unutar same sefardske
zajednice viSe nije imao znacajnu ulogu. Valja imati na umu da je vjerovatno sama
vjerska opStina vodeci se pragmatizmom odlucila da se uzdrzi od angazovanja Javer
efendije, jer je znala da on nakon zatvora viSe ne uziva povjerenje kod austrougarske
uprave. I on sam, sve rjede vidljiv na javnoj sceni, okrenuo se trgovini.

Arhivski dokumenti potvrduju da njegov materijalni polozaj i pored odsluzenja
zatvorske kazne i svih drustvenih reprekusija koje je ona nosila, nije bio ugrozen.
Cak stavise, nakon njegove smrti ostavinskom raspravom njegovim trima udanim
kéerima je isplacena suma od po 18.000 kruna (ukupno 54.000) Sto je ogromna cifra
za ondasnje prilike i to je bio samo dio imovine, koji je ostao iza Barucha (Izraeliticka
sefardicka bogostovna opc¢ina 1903).

Javer efendija Baruch je preminuo 1. juna 1902. godine u Sarajevu. Sahranjen je
sutradan na jevrejskom groblju na Kovaci¢ima (Gelez 2016; Sarajevo 1902).
Indikativno je da Sarajevski list kao zvanicno glasilo nije donio ni jedan redak o smrti
ovog istaknutog gradanina, dok su se u isto vrijeme biljezili smrtni slucajevi u Sirim
porodicama pojedinih ¢inovnika ili pak smrti Siroj Citalackoj publici nepoznatih
pojedinaca iz malih, lokalnih, sredina. A o pojedinim licnostim su i nakon sahrane
izlazile vijesti u nastavcima kojima se slavio njihov zivot (S. I. Salom). Ovo je bio
jasan pokazatelj narusenog satusa Javer efendije Barucha u ondas$njem drustvu, kao
i nedvosmislena potvrda da i nakon odsluzenja zatvorske kazne u o¢ima javnosti i
austrougarske uprave on nikada nije bio, niti je mogao biti rehabilitovan.

Dok zvani¢na Stampa u Bosni i Hercegovini ¢uti o Javeru efendiji, o njegovoj
smrti saznajemo iz stranih jevrejskih novina kao $to je bio Dr Bloch’s oesterreichische
Wochenschrift (Sarajevo 1902). U nekoliko redova o Javerovoj smrti izvjestio je i
jevrejski list iz Sent Luisa (Foreign news 1902: 8) $to samo dodatno potvrduje tezu
da je rije¢ o eminentnoj li¢nosti iz sefardskog drustvenog kruga.

127



Stojanka Luzija Zivotni put Javera efendije Barucha u vrijeme
austrougarske uprave
DHS 4 (21) (2022), 117-132

Indikativno je da je jedan od najbogatijih ljudi u Bosni i Hercegovini, nekadasnji
pripadnik sarajevske gradske trgovacke elite umro tiho. Izostali su zvanicni panegirici
kojima bi se slavio njegov neobican Zivotni put, te znacaj koji je imao u lokalnoj
sredini, kao 1 uticaj koji je ostavio na istu.

ZAKLJUCAK

Zivot Javer efendije Barucha u vrijeme austrougarske uprave obiljeZen je jasnom
razdjelnicom dva perioda — do 1887. i vremenom nakon te granicne godine. Do
krivi¢nih sudskih procesa Javer efendija je uzivao zavidan drustveni status, politicki
uticaj i veliko bogatstvo. Istini za volju, temelji tom istaknutom poloZaju u ondasnjem
drustvu postavljeni su jo$ u vrijeme osmanske uprave. Javer efendija je bio uvazeni
¢lan sarajevske gradske elite. Njegovo uceSce u politickom Zivotu Sarajeva bilo je
samo jos jedna potvrda visokog povjerenja koje je uzivao kod austrougarske uprave.
Takode, u samom Sarajevu bio je visoko cijenjen zbog svoje darezljivosti, marljivosti,
bogatstva i besprijekornog ugleda.

Nakon krivicnih presuda drasti¢no se mijenja odnos uprave, ali i ondasnjeg
drustva, prema njemu. On biva od strane austrougarske vlasti nezvani¢no oznacen
kao kompromitovana osoba kojoj se viSe ne moze vjerovati. Do kraja Zivota
stigmatiziran je kao bivsi osudenik i zatvorenik. U lokalnoj, konzervativnoj sredini,
to je bio neizbrisiv zig. S druge strane, i unutar Sarajevske sefardske opstine pokazalo
se da on viSe ne uziva ni raniji ugled, ni status, u toj zajednici. Formalno nije mogao
biti iskljuCen iz opstine, jer je sve svoje obaveze u skladu sa Statutom izvr$avao, ali
vise nije imao zapazenu ulogu. Budu¢i da je vjerska opstina zavisila od austrougarske
uprave njen uzdrzani odnos prema Javer efendiji moze se posmatrati i u tom
kontekstu.

Javer efendija Baruch tako biva skrajnut je na marginu druStvenih deSavanja. On
sam nastavlja zivot i rad u tiSini koja mu je bila dijelom nametnuta, a vjerovatno ju
je djelimicno i sam izabrao. Raniji ugled i istaknuti polozaj kod austrougarske uprave
nije uspio povratiti.

austrougarske uprave

THE LIFE PATH OF JAVER EFFENDI BARUCH DURING
THE AUSTRO-HUNGARIAN ADMINISTRATION

Summary:

Based on available archival material and periodicals, the author reconstructs the life story of Javer
Effendi Baruch, one of the most respected and wealthy citizens of Sarajevo, during the Austro-Hungarian
administration of Bosnia and Herzegovina. The personality of Javer Eff. Baruch has not been thoroughly
researched in the historiography so far. It is known that Baruch gained a social reputation during Ottoman
rule. After the arrival of Austria-Hungary in Bosnia and Herzegovina, he not only managed to preserve
and strengthen his social position but also acquired enviable wealth. This paper aims to present the
unusual life path of a Sephardic from Sarajevo. The paper analyzes his life path from a supplier for
military needs, a customs tenant, a Sarajevo city councilor, to a convict for insulting majesty. Based on
the available historical materials, the existence of changes in the relationship between the then

administration and society towards Javer Effendi Baruch after 1887 is examined.
Keywords: Javer Effendi Baruch; Sephardi; Sarajevo; Bosnia and Herzegovina

